
CONVENIO DE COLABORACION ENTRE A CONSELLERIA DO MAR E A
CORPORACION DE SERVIZOS AUDIOVISUAIS DE GALICIA (CSAG), PARA A
REALIZACION DUNHA SERIE DE PROGRAMAS SOBRE O SECTOR PESQUEIRO E
IGUALMENTE A DIFUSION DE INFORMACIONS DIARIAS SOBRE A ACTUALIDADE
DO SECTOR, NO ANO 2026

MEMORIA XUSTIFICATIVA

Isaac Miguel Roson Sanchez-Brunete, directora xeral de Pesca, Acuicultura e

Innovacion Tecnoldxica da Conselleria do Mar, DECLARA:

Que esta Direccién Xeral de Pesca, Acuicultura e Innovaciéon Tecnoldxica ten
formalizado coa Corporacién de servizos audiovisuais de Galicia (CSAG) o
instrumento convencional arriba referido por un periodo de vixencia que abrangue

dende 0 20 de xaneiro de 2026 ata o 30 de decembro de 2026.
Que o instrumento convencional ten por obxecto:

Establecer as bases de colaboracion entre a Conselleria do Mar e a Corporacién de
servizos audiovisuais de Galicia (CSAG) para a realizacién dunha serie de programas
televisivos sobre o sector pesqueiro e a difusion de informaciéns diarias sobre a

actualidade do sector.

As accidons especificas que se van realizar derivadas deste obxecto son as que

seguen:

1.- A elaboraciéon do programa ou programas nos que se emitird/n os contidos de

interese xeral para as xentes do mar.

2.- A emision da dita serie, a razén de un (1) programa semanal, de marzo a decembro,
cunha duracién de entre vinte e vinte e cinco minutos (20-25) e nunha franxa horaria
que garanta un alto nivel de audiencia e repercusion, asi como a eventual producion e
emisiéon de programas monograficos dedicados a mostrar aspectos concretos do

traballo e vida cotia de determinados sectores do noso mar.

3.- A emisién nos informativos de caracter rexional, informacion diaria ou semanal
como normativa, vedas, tallas de especies, habitos correctos de manipulacion,

métodos de etiquetaxe, feiras e outros.

4.- A cesién ou ao aproveitamento do material grafico elaborado por “Vivir o mar” para
uso da Conselleria do Mar en promocion, divulgacion, cursos, conferencias, material
didactico ou difusion por calquera medio que considere oportuno a Conselleria do Mar,
enviandolle copias dos espazos emitidos nun soporte de calidade axeitado, e

posibilitando a solicitude puntual de imaxes ou material en bruto.

As devanditas produciéns, nos seus titulos de crédito, faran constar "Imaxes cedidas

por Corporacidn de servizos audiovisuais de Galicia (CSAG)".

Con caracter previo a reproducidon que se autoriza nesta cldusula, a Conselleria do Mar
solicitaralle & Corporacion de servizos audiovisuais de Galicia (CSAG) as imaxes que
precise, o seu destino, o nimero de copias que proxecta realizar e o procedemento de

distribucidn previsto.
A Conselleria do Mar podera solicitar copias dos programas emitidos en formato DVD.

5.- Finalmente, a Corporacién de servizos audiovisuais de Galicia (CSAG) asume a
obriga de facer constar a colaboracién da Xunta de Galicia - Conselleria do Mar na dita
producion, asi como a participacion do Fondo Europeo Maritimo, de Pesca e de

Acuicultura — FEMPA; dun xeito claro e visible.

Por parte da Conselleria do Mar:

1- A achega, como maximo, das cantidades que figuran na cldusula cuarta do

presente convenio, para levar a cabo o obxecto do mesmo.

2.-A orientar e facilitar toda canta informacion sexa necesaria para a boa realizacién

dos programas obxecto do convenio.

Que existe converxencia de intereses entre as entidades asinantes en orde &

consecuciéon do obxecto referido.

Que o instrumento convencional que se pretende asinar se fundamenta no seguinte:

O Estatuto de Autonomia de Galicia atribde a Comunidade Auténoma, no seu artigo
28°, a competencia para o desenvolvemento lexislativo e a execucion da lexislacion
do Estado no ambito da ordenacion do sector pesqueiro. Neste sentido o artigo 3.4
da Lei 11/2008, do 3 de decembro, de pesca de Galicia, modificada pola Lei 6/2009,
do 11 de decembro, inclie dentro das materias correspondentes & competencia da
Comunidade Autdénoma as relativas a ordenacién do sector pesqueiro galego, a
ordenacién das estruturas, aos mercados, & comercializacién, & manipulacion, a
transformacién e & conservacion dos produtos pesqueiros e a promocion das
estruturas de comercializacién mediante o apoio aos sectores produtivos na
distribucion dos produtos do mar. Asi mesmo, no seu artigo 2.7, a citada Lei destaca:
"7. Desenvolver e mellorar os procesos de comercializacién e transformacién dos
produtos pesqueiros, asi como fomentar o exercicio dun comercio responsable que

garanta a calidade, a trazabilidade e a identificacién dos produtos”.

A Conselleria do Mar ten entre os seus obxectivos prioritarios a potenciacion,
difusién e promocién dos sectores e produtos pesqueiros galegos, co fin de

intensificar o coflecemento dos mesmos e incrementar asi a sia competitividade.

A Corporacién de servizos audiovisuais de Galicia (CSAG), por razén do seu
alto grao de audiencia nas zonas costeiras e a sua raizame na sociedade galega,
€ un medio idoneo para impulsar os devanditos aspectos relacionados co
sector pesqueiro en xeral e a promocidon dos seus produtos, e que por este
medio considérase de grande importancia revitalizar e impulsar a sua

programacion en todo o que respecta a pesca galega.

A Conselleria do Mar e a Corporacion de servizos audiovisuais de Galicia (CSAG)
estan interesados na realizacion dunha serie de programas televisivos
emitidos baixo o nome ou lema de "VIVIR O MAR", campaia que gozou dunha
grande aceptacion polo publico en xeral, e podéndose ampliar o ambito de
emisién a mais espazos, como informativos de caracter rexional nos que se
pode incluir, diaria ou semanalmente, informacién que a Corporaciéon de
servizos audiovisuais de Galicia (CSAG) ten interese en difundir como
normativa, vedas, tallas de especies, habitos correctos de manipulacion,

métodos de etiquetaxe e outros.

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracion dun contrato dos
contemplados na Lei 9/2017, de 8 de novembro, de contratos do sector publico, ou

doutro instrumento alleo & natureza estritamente convencional.

En atencidon ao exposto, e a fin de dar cumprimento ao preceptuado no artigo 15.2 da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusién

doutras figuras.

E para que conste, asinase esta memoria,
Santiago de Compostela,

O director xeral de Pesca, Acuicultura e Innovacién Tecnoldxica

